
ME 8-14
Vakekeli ena Vosa ni Kalou
it-1 1271 ˚1-2
Jorami
E dau cakava na ka dodonu o tamai Jorami
o Josafati, ia na luvena o Jorami e sega
ni cakava na ka dodonu ni rairai vakacalai
koya na watina o Acalaia. (2Tu 8:18) O Jo-
rami e vakamatea e ono na tacina tagane
kei na so tale na turaga ni Juta, e vakamuai
ira tale ga na vakarurugi ena nona veiliutaki
mera biuti Jiova mera qarava na kalou lasu.
(2Ve 21:1-6, 11-14) Ena gauna kece ni nona
veiliutaki, levu era dau vorati koya. E liu
nona talaidredre o Itomi; oti ya sa qai vorati
Juta o Lipina. (2Tu 8:20-22) E vakasala-
taki Jorami na parofita o Ilaija ni vola vua:
“O koya gona, o Jiova ena mokuti ira na
nomuni tamata ena imoku levu, o ira na
luvemuni, o ira na watimuni, kei na nomuni
iyau kece.” Kena ikuri, “ena tauvi kemuni
[Tui Jorami] e levu na mate, wili kina na
mate ni nomuni wawa me yacova ni lutu mai
tuba na nomuni wawa ena vuku ni mate,
ena veisiga.”—2Ve 21:12-15.
Qori sara ga na ka e qai yaco. E vakatara o
Jiova mera curuma vakaukaua na kai Ara-
pea kei ira na kai Filisitia na vanua, era
kauta vakavesu na wati Jorami kei ira na
luvena. Na nona itini o Jioasi (e vakatokai
tale ga me o Esaia), e vakatara o Jiova me
dro ena vuku ni nona veiyalayalati kei Tevita
me baleta na Matanitu. “Oti kece qori, e
vakatubura [vei Jorami] o Jiova na mate ni
wawa e sega na kena iwali.” Ni oti vinaka
e rua na yabaki “e qai lutu mai tuba na
nona wawa” mani mate, e tini tale ga kina
na nona bula na turaga ca qo. E “sega ni
dua e rarawataka na nona mate.” E bulu

ena Koro i Tevita, ia “sega ni nodra ibulu-
bulu na tui.” Era qai buli Esaia na luvena me
tui me sosomitaki koya.—2Ve 21:7, 16-20;
22:1; 1Ve 3:10, 11.

ME 15-21
IYAU MAI NA VOSA NI KALOU � 2 VEI-
GAUNA 22-24
“Vakalougatataka o Jiova Noda Yalo-
qaqa”
w09 1/4 24 ˚1-2
Biuti Jiova o Jioasi ni Vakailala Ca
E DUA dina na gauna ca e Jerusalemi, na
korolevu e tiko kina na valenisoro ni Kalou.
Se qai vakamatei oti ga o Tui Esaia. E sega
sara ga ni vakabauti na ka e cakava o tinai
Esaia o Acalaia. E vakamatei ratou mada ga
na makubuna, ya o ratou na luvei Esaia! Na
vuna? Me rawa ni nona na veiliutaki, me kua
ni dua vei ratou e veiliutaki.
Ia e qai vakabulai e dua vei ira na maku-
bui Acalaia, na gonedramidrami o Joasi, e
sega mada ga ni kila o buna. O via kila e
vakabulai vakacava? E tiko e dua na ganei
tamana o Jiosapici, e vunitaki Joasi ena
valenisoro. E rawa ni cakava qori o Jiosapici
ni watina na Bete Levu o Jioiata. Erau vaka-
deitaka gona me taqomaki vinaka o Joasi.

w09 1/4 24 ˚3-5
Biuti Jiova o Joasi ni Vakailala Ca
E ono na yabaki nona vunitaki vinaka o
Joasi ena valenisoro. E vakavulici e keri ena
ka kece me baleta na Kalou o Jiova kei na
nona lawa. Ni sa yabaki vitu o Joasi, e buli
koya o Jioiata me tui. O via kila se caka-
va vakacava qori o Jioiata kei na ka e qai
yacovi nona bubu o Joasi, na Ranadi ca o
Acalaia?—

iDusidusi ni iVola ni Soqoni ni Bula vaKarisito
kei na Cakacaka Vakaitalatala

O Jioiata e vakasoqoni ira lo mai na yadra
nuitaki ni tui e Jerusalemi ena gauna ya. E
tukuna vei ira ni rau vunitaka vakaveiwatini
na luvei Tui Esaia. Oti qori e vakaraitaki
Joasi vei ira na yadra, era vakadeitaka ni
dodonu me tui na gone qori. E tuvanaki sara
na ka me caka tarava.
E kauti Joasi mai tuba o Jioiata qai biuta e
uluna na isalanitui. Oti era “tekivu vaka-
sausau, era kaya: ‘Me bula balavu na tui!’ ”
Era wavokiti Joasi na yadra mera taqomaki
koya. Ni rogoca o Acalaia nodra marau tiko
na lewenivanua kece, e cici yani qai saqa-
ti ira. Ia e qai vakaroti ira na yadra o Jioiata
mera vakamatei koya.—2 Tui 11:1-16.

it-1 379 ˚5
iBulubulu, Vanua ni Veibulu
E dokai na Bete Levu Yalododonu o Jioiata
ni bulu “kei ira na tui ena Koro i Tevita.” E
sega ni kawa vakatui, ia e bulu vata kei ira.
—2Ve 24:15, 16.

Vakekeli ena Vosa ni Kalou
it-2 1223 ˚13
Sakaraia
12. Na luvena na Bete Levu o Jioiata. Ni
sa mate o Jioiata, e biuta na sokalou dina
o Tui Joasi ni cala na ivakasala e rogoca,
e sega ni vakarorogo vei ira na parofita
i Jiova. E vakasalataki ira na lewenivanua
me baleta na tikina qori o Sakaraia na
tavalei Joasi (2Ve 22:11). Era sega ni vei-
vutuni, ia era qai vakaviriki Sakaraia ena
vatu ena rara ni valenisoro. Qo na ka e tu-
kuna o Sakaraia ni sa voleka ni mate: “Me
raica mada ga qo o Jiova, me tarogi iko
kina.” E qai vakayacori na ka e kerea na
parofita qori. A vakarusai Juta o Siria, erau
vakamatei Joasi tale ga e rua na nona dau-
veiqaravi “ni vakadavea na nodra dra na

luvei Jioiata na bete.” E tukuni ena ivola-
vivigi na Septuagint vaKirisi kei na Vulgate
vakaLatina, ni vakamatei o Joasi me saumi
kina na nona dra na “luvei” Jioiata. Ia na
ilavelave ni iVolatabu vakaIperiu era vola na
Masorete kei na ivola vakaSiria na Peshitta,
e volai kina na ‘nodra na luvena,’ me vaka-
raitaka na nona itavi dokai na luvei Jioiata
o Sakaraia, ni parofita, e bete tale ga.—2Ve
24:17-22, 25.

ME 22-28
IYAU MAI NA VOSA NI KALOU � 2 VEI-
GAUNA 25-27
“Rawa ni Levu Tale e Solia Vei Kemuni
o Jiova Mai na Kena Qo”
it-1 1266 ˚6
Joasi
E sauma tale ga o Joasi e 100,000 na nona
sotia mera tomani tui Juta mera valuti ira
na kai Itomi. Ia e vakasalataki koya e dua
na “tamata ni Kalou dina,” mani vakasukai
ira. Ni sa soli oti vei ira e 100 na taledi si-
liva ($660,600), dua na ka na nodra cudru
ni sa tukuni mera lesu ina nodra vale, kena
irairai nira vakanamata tu mera wasea na
itokinivalu. Nira lesu ina vualiku, era yauta
na ka kece era raica ena tauni ena matanitu
ena ceva, tekivu e Samaria (de dua na va-
nua era keba kina) me yaco sara i Pecioroni.
—2Ve 25:6-10, 13.

JUNE 5-11
IYAU MAI NA VOSA NI KALOU � 2 VEI-
GAUNA 30-31
“Yaga Noda Dau Soqoni Vata”
it-1 1103 ˚2
Esekaia

Gumatua ena Sokalou Dina. Ni dabe ena
idabedabe vakatui o Esekaia ni yabaki 25, e
vakaraitaka ni gumatua ena sokalou dina.
Na imatai ni ka e cakava oya ni dolava tale
na valenisoro, e vakavinakataka tale ga. Oti
e kacivi ira mai na bete kei na Livai, e tu-
kuna vei ira: “E gagadre ni lomaqu meu
veiyalayalati kei Jiova na Kalou ni Isireli.”
Qo na kena vakavoutaki na veiyalayalati ni
yalodina e Juta, se muri tiko ga na veiyala-
yalati ni Lawa ia sa vakawaleni. E yaloqaqa
o Esekaia me tuvanaka na nodra itavi na Li-
vai, e tuvanaka tale ga na ivakatagi kei na
lagasere ni veivakacaucautaki. Qo ena vula
o Naisani me soqovi kina na Lakosivia, ia e
sega ni savasava na valenisoro, vaka kina o
ira na bete kei ira na Livai. Ena ika16 ni Nai-
sani, e vakasavasavataki na valenisoro, e
biu lesu kina na kena iyaya. Oti e qai cabori
na isoro me sorovaki kina o Isireli taucoko.
Era liu yani na turaga kei na nodra isoro, na
isoro ni ivalavala ca me baleta na matanitu,
na valenisoro, kei na vukudra na leweni-
vanua, oti sa qai tarava na vica vata na
udolu na nodra isoro kama na lewenivanua.
—2Ve 29:1-36.

it-1 1103 ˚3
Esekaia
Nira sega ni savasava na lewenivanua era
sega kina ni soqova na Lakosivia ena kena
gauna. E muria vinaka o Esekaia na ka e tu-
kuni ena lawa, e rawa kina nira soqova na
Lakosivia o ira qori ni oti tale e dua na vula.
E soqoni ira vata mai na Juta kei ira na
Isireli ni volavola vei ira ra qai kauta na
italai ena vanua taucoko o Pieri-sepa me
yaco i Tani. Levu na ka dredre era sotava
na italai, ia era vakamalumalumu mera lako
eso ena yavusa o Aseri, Manasa, kei Sepu-
loni, era tiko tale ga eso vei ira na Ifireimi
kei na Isakari. Kena ikuri, era tiko tale ga

e levu era sega ni Isireli era qaravi Jio-
va. Kena irairai ni sega ni rawarawa vei ira
na qaravi Jiova ena matanitu ena vualiku
mera lako yani. Me vakataki ira ga na italai,
era na tusaqati, era na vakalialiai. Na vuna,
nira muria tiko na ivakarau ni sokalou lasu
na lewe ni matanitu e tini na kena yavusa,
vaka kina na nodra veivakalolomataki na kai
Asiria.—2Ve 30:1-20; Tiko 9:10-13.

it-1 1103 ˚4-5
Esekaia
Ni oti na Lakosivia, e vakayacori sara na
Soqo ni Madrai Sega ni Vakaleveni me vitu
na siga, dua na ka na nodra marau na tiko
kina, era mani vakatulewataka me toso me
vitu tale na siga. Ena gauna dredre qori
e vakalougatataka o Jiova na nodra soqo,
“era marau vakalevu e Jerusalemi ni sega ni
dua na ka va qo e vakayacori e Jerusalemi
mai na gauna i Solomoni na luvei Tevita na
tui Isireli.”—2Ve 30:21-27.
Na ka e yaco tarava e vakadeitaka ni soqo
qo e vakalesui mai kina na sokalou dina,
e sega ni dua ga na gauna lekaleka. Ni
bera nira veisukayaki na tiko ena soqo, era
lako yani mera vakarusa na duru ni sokalou,
era basuka na vanua cecere kei na icabo-
cabonisoro, era musuka tale ga na duru ni
sokalou ena vanua taucoko o Juta kei Peni-
jamini, vaka kina e Ifireimi kei Manasa. (2Ve
31:1) E liutaka sara ga qori o Esekaia, ni
vurumemeataka na gata kopa e cakava o
Mosese, nira okata qori na lewenivanua me
matakau ra qai cabora kina na isoro kubou.
(2Tu 18:4) Ni sa cava na soqo levu qo, e
vakadeitaka o Esekaia me tomani tiko ga na
sokalou dina. E tuvanaki ira vakaiwasewase
na bete, kei ira na veitokoni ena veiqaravi
ena valenisoro; e vakarota tale ga mera
talairawarawa ena Lawa, me vaka na nodra
solia na ikatini kei na isevu ni nodra cau vei

ira na Livai kei ira na bete. Era talairawa-
rawa na lewenivanua, era muria mai vu ni
lomadra.—2Ve 31:2-12.

JUNE 12-18
IYAU MAI NA VOSA NI KALOU � 2 VEI-
GAUNA 32-33
“Vakayaloqaqataki Ira na Tacimu ena
Gauna Dredre”

it-1 204 ˚5
Asiria
Senakaripi. E valuta na matanitu o Juta o
Senakaripi na luvei Sarikoni na iKarua, ena
ika14 ni yabaki ni veiliutaki i Esekaia (ya ena
732 B.G.V.). (2Tu 18:13; Ais 36:1) E saqata
o Esekaia na icolacola nei Asiria ena vuku
ni ka e cakava o tamana, o Easi. (2Tu 18:7)
E mani valuti Juta o Senakaripi, e tukuni ni
vakadruka e 46 na kena koro lelevu (vaka-
tauvatana Ais 36:1, 2). Ni tiko ena nona
keba e Lakisi, e vakarota me solia o Ese-
kaia na ivakacavacava, e 30 na taledi koula
(rauta ni $11,560,000) kei na 300 na taledi
siliva (rauta ni $1,982,000). (2Tu 18:14-16;
2Ve 32:1; vakatauvatana Ais 8:5-8.) Sa soli
oti na ivakacavacava qori, ia e talai ira na
nona italai o Senakaripi vei Esekaia me soro
o Jerusalemi. (2Tu 18:17–19:34; 2Ve 32:2-
20) Oti e qai vakarusa o o Jiova e 185,000
na sotia nei Asiria, mani biubiu kina na tui

dokadoka qori me lesu i Ninive. (2Tu 19:
35, 36) Toso na gauna, ni tiko e kea rau qai
vakamatei koya na luvena tagane, oti qai
sosomitaki koya ena veiliutaki e dua tale na
luvena tagane o Esatoni. (2Tu 19:37; 2Ve
32:21, 22; Ais 37:36-38) Na veika e yaco
qori e volai tu ena ivolaqele me baleti Sena-
karipi kei Esatoni, e sega ni volai kina na
nodra vakarusai na sotia ni Asiria.—IYALO-
YALO, Vol. 1, t. 957.

JUNE 19-25
IYAU MAI NA VOSA NI KALOU � 2 VEI-
GAUNA 34-36
“E Yaga Tiko Vakalevu Vei Iko na Vosa
ni Kalou?”
it-1 1157 ˚4
Ulita
Ni vakavinakataki tiko na valenisoro, e ku-
nea o Ilikaia na bete levu na “ivola ni Lawa.”
Ni rogoca o Josaia na kena wiliki, e tala
sara eso na mata mera lai tarogi Jiova. Era-
tou lako sara vei Ulita, e tukuna vei ratou
na vosa i Jiova, e vakaraitaka ni ka ca kece
e tukuni tu ena “ivola” ena nodra talaidredre
ena tau sara ga ena matanitu vukitani qori.
E kaya tale o Ulita, ni na sega ni raica o
Josaia na veika ca qori baleta ni vakamalu-
malumutaki koya ena mata i Jiova, ia ena
mate qai bulu ena vakacegu kei ira na tu-
kana.—2Tu 22:8-20; 2Ve 34:14-28.

